
Քաղաքաշինության, տեխնիկական և հրդեհային անվտանգության տեսչական մարմին  08.06.2020թ.
№ ՔՏՄ/01.03/6300-20

	ՀՀ քաղաքաշինության, տեխնիկական և հրդեհային անվտանգության տեսչական մարմինը  2020 թվականի հունիսի 1-ից կնքել է հանրային հեռախոսային ծառայությունների մատուցման պայմանագիր «Արփինետ» ՍՊԸ-ի հետ և հունիսի 1-ից չի օգտվում ՀՀ արտակարգ իրավիճակների նախարարության կողմից տրամադրված հեռախոսահամարներից։       
Խնդրում եմ հանձնարարել նախագծում կատարել համապատասխան փոփոխություն և  «կապի ծառայություններ» տնտեսագիտական դասակարգման հոդվածի գումարը հաշվարկել ս/թ  հունվարի 1-ից մինչև մայիսի 31-ը ընկած ժամանակահատվածի համար։

	
Ընդունվել է
	
Կատարվել է համապատասխան ճշգրտում:

	Ֆինանսների
նախարար   21.06.2020թ.
№ 01/8-2/9267-2020

	1.Հետևաբար, առաջարկում ենք Նախագծով նախատեսվող վերաբաշխումը կատարելիս հաշվի առնել ՀՀ կառավարության 18.06.2020թ. 978-Ն որոշմամբ կատարված փոփոխությունները, մասնավորապես Նախագծում և կից հավելվածներում Արտակարգ իրավիճակների նախարարության «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» ՊՈԱԿ-ի 1020 ծրագրի 11001՝ «Հիդրոօդերևութաբանական ծառայություններ» միջոցառման փոխարեն առաջարկվող փոփոխություններն իրականացնել Շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի 1016 ծրագրի 11004՝ «Հիդրոօդերևութաբանություն, շրջակա միջավայրի մոնիթորիգ և տեղեկատվության ապահովում»  միջոցառման հաշվին:
2․ 1090 ծրագրի 11001՝  «Փրկարարական ծառայություններ» միջոցառման «Էներգետիկ ծառայություններ» հոդվածին լրացուցիչ ուղղել 11.0 մլն դրամ, որի անհրաժեշտությունը պայմանավորված է Փրկարար ծառայության մի շարք ստորաբաժանումներում գազի գծով ստանձնած պարտավորությունների և կանխատեսվող ծախսերի վճարմամբ, մինչդեռ վերջինիս վերաբերյալ հաշվարկ-հիմնավորումները բացակայում են:








3․ Ֆինանսական միջոցներ հատկացնել ՀՀ արտակարգ իրավիճակների նախարարության կողմից տրամադրված հեռախոսահամարներով ՀՀ քաղաքաշինության, տեխնիկական և հրդեհային անվտանգության տեսչական մարմնին ս․թ․ հունվարի 1-ից մինչև մայիսի 31-ն ընկած ժամանակահատվածում մատուցված հանրային հեռախոսային ծառայությունների դիմաց: Այս կապակցությամբ դիրքորոշում հնարավոր կլինի հայտնել հիշյալ ծառայությունների ձեռքբերման նպատակով կնքված պայմանագրի վերաբերյալ տեղեկատվություն ներկայացնելու դեպքում: Միաժամանակ, եթե հիշյալ պայմանագիրը կնքվել է առավելագույն գնով, ապա հստակեցման անհրաժեշտություն ունի նաև այն հանգամանքը, թե արդյոք հատկացված միջոցների հաշվին վերոհիշյալ պայմանագրի շրջանակներում ձեռք են բերվելու լրացուցիչ ծառայություններ:
Նախագծում առկա խմբագրական բնույթի թերությունների վերաբերյալ առաջարկում ենք՝
1․ Նախագծի N 3 և N 4 հավելվածներում 1090 ծրագրի 11001 միջոցառման  «Միջոցառումն իրականացնողի անվանումը» դաշտում «ԱԻՆ Փրկարար ծառայություն» բառերը փոխարինել «ՀՀ արտակարգ իրավիճակների նախարարություն» բառերով։
2․ Նախագծի N 4 հավելվածի վերնագրում «N 9» թիվը փոխարինել «N 9.1» թվով:

	Ընդունվել է 













Պարզաբանում

Ընդունվել է
	Կատարվել է համապատասխան փոփոխություն












«Փրկարարական ծառայություններ» միջոցառման «Էներգետիկ ծառայություններ» հոդվածի գազի բաշխման  գծով 2020թ. ՀՀ պետական բյուջեից հատկացված 36530,4 հազար դրամից առ 01.06.2020թ. դրությամբ վճարվել է 34992,7 հազար դրամ, տարեկան մնացորդը կազմում է 1537,7 հազար դրամ: Գազի բաշխման  ծառայությունների պարտքը առ 01.06.2020թ. դրությամբ կազմել է 6370,7 հազար դրամ: 2019թ. հունիսից մինչև նոյեմբերը ներառյալ փաստացի ծախսը կազմել է   5 417,9 հազ. դրամ:  Հաշվի առած գազի ծախսի կանխատեսումը և ունեցած պարտավորությունը ընդամենը պարտքը կազմում է 11 788,6 հազար դրամ:
Հանրային հեռախոսային ծառայությունների ձեռքբերման պայմանագիրը կնքված է առավելագույն գնով, հետևաբար  քաղաքաշինության, տեխնիկական և հրդեհային անվտանգության տեսչական մարմնին ս․թ․ հունվարի 1-ից մինչև մայիսի 31-ն ընկած ժամանակահատվածում մատուցված հանրային հեռախոսային ծառայությունների դիմաց հաշվարկված 656,6 հազ դրամ գումարը  վերաբաշխվում է Էներգետիկ ծառայություններ հոդվածին:

	3.
	Շրջակա միջավայրի նախարար

	Ելնելով  վերոգրյալից, առաջարկում եմ նախագծով առաջակվող «Շրջակա միջավայրի վրա ազդեցության գնահատում և մոնիթորինգ» 1016 ծրագրի «Հիդրոօդերևութաբանություն, շրջակա միջավայրի մոնիթորինգ և տեղեկատվության ապահովում» 11004 միջոցառման նպատակով ՀՀ 2020 թվականի պետական բյուջեից հատկացումների պակասեցման չափը սահմանել ընդամենը տարեկան՝                             6200,0 հազ.դրամ։ 
Կից՝ ներկայացնում եմ համակարգի 2017 թվականի /Հիդրոմետ ծառայությունը տեղակայված է եղել Լեո 54 հասցեում/ էլեկտրաէներգիայի, վառելիքի և ջեռուցման փաստացի ծախսերի մասին տեղեկանքը։

	Չի ընդունվել
	Էներգետիկ ծառայության հոդվածով Շրջակա միջավայրի նախարարության կողմից ներկայացված հաշվարկը վերաբերվում է Լեո 54 հասցեում 2017թ. տեղակայված <<Հիդրոմետ ծառայության>> ծախսերին, սակայն մեր կողմից հաշվարկը կատարվել է 2018-2019թթ տարվա ՊՈԱԿ-ի կողմից զբաղեցրած 2751.5 քառ. մետր տարածքի համար նախորդ երկու տարիների  և ընթացիկ տարվա փաստացի մատակարարված ծառայությունների գծով առաջացած պարտավորություններին: Հոդվածի գծով պարտքը նախորդ տարիներից մնացել և փոխանցվել է ընթացիկ տարի: Հաշվարկը մանրամասն ներկայացված է կից տեղեկանքով: Միաժամանակ հարկ եմ համարում նշել, որ լրամշակված նախագծում չի ներառվում <<Կապի ծառայություններ>> և <<Կոմունալ ծառայություններ>> հոդվածների գծով ծախսերը:




